
Տ. ՀԱՑԿԱԶՈՒՆ ԵՊԻՍԿՈՊՈՍ ՆԱՏԱՐՑԱՆԻ ՔԱՐՈԶԸ' 
ԽՈՍՎԱԾ Ս. ԷՏՄԻԱԾՆԻ ՄԱՑՐ ՏԱՃԱՐՈՒՄ ՔԱՀԱՆԱՑԱԿԱՆ 

ՁԵՌՆԱԴՐՈՒԹՑԱՆ ԱՌԻԹՈՎ
(21 սեպտեմբեր 2014 թ.)

«Որդի իմ ես դու, եւ ես այսօր ծնայ զքեզ»
(Սաղմոս Բ. 7)

Արարչագործութիւը Աստուծոյ ամենաբարձր սիրոյ արտայայտութիւնն է, եւ 
յաճախ Իր սիրեցեալ ժողովրդի հետ այդ ձեւով կը խօսի, թէ ինչպէս Աստոյած 
կը ծնի իր որդիները: Քրիստոնեայ եկեղեցւոյ մէջ ալ եկեղեցին զաւակներ կծնի 
մկրտութեան աւազանին մէջ: Սակայն այդ մկրտութեան աւազանին մէջէն ելնող 
արու զաւակներէն քիչերն են, որ կը կոչուին ծառայելու Աստուծոյ, ստանալու յա ­
տուկ շնորհք եւ աստուածային շնորհ, որպէսզի կարողանան Աստուծոյ աչքերը 
ըլլան, Աստուծոյ ձեռքերը ըլլան եւ Աստուծոյ ոտքերը ըլլան:

Այն անունները, որ դուք, սիրելի' ընծայեալներ, ստացաք' Նշան, Խաչեր, 
Շնորհք, Տարօն, Պօղոս, Կորիւն, Մամբրէ, Ղազար, Տաճատ, Ներսէս, Ղեւոնդ, 
Սարգիս եւ Սմբատ' ձեզի անծանօթ անուններ չեն: Դուք ունէիք անուններ, 
աշխարհիկ անուններ, որոնք ձեր ծնողքը սիրով ձեզի տուած էին, սակայն այսօր, 
երբ Ս. Միւռոնի օրհնութեամբ Ս. Հոգին կ’իջնէ ձեր վրայ, դուք նոր մարդ, նոր 
արարած կդառնաք եւ ադոր համար ձեզի նոր անուններ կշնորհուին:

Այս անուններով մենք ունենք բազմաթիւ սուրբեր, նահատակներ, գրողներ' 
մեր հաւատքի համար աշխատած, ճգնած եւ իրենց արիւնը թափած եկեղեցա­
կաններ: Հետեւաբար այսօր, երբ դուք կը ծնուիք որպէս նոր եկեղեցականներ, եւ 
ես ձեր հոգեւոր ծնողը կը դառնամ, ասիկա ինձի համար պատիւ մըն է Աստուծոյ 
առջեւ, որպէսզի ես կարողանամ այն օծեալ աջը, որ մենք առաքեալներէն ստա­
ցել ենք, Գրիգոր Լուսաւորչով սեփականացուցած ենք եւ այնուհետեւ կաթողի­
կոսներով, եպիսկոպոսներով մեզի փոխանցուած է եւ այդ աջույն վրայ շնորհած 
Մյուռոնով ձեզի կփոխանցուի աստուածային շնորհը: Ես բավականին յուզուած 
էի երէկ եւ այսօր, երբ այս արարողութիւնը կըլլար, որովհետեւ ինձի համար որ-

պէս կուսակրօն հոգեւորական բացառիկ առիթ մըն է: Ամեն օր չէ, որ այսպիսի 
հրաշք երեւոյթներու մենք ներկայ կըլլանք, դուք այսօր իմ հոգին կհարստացնէք: 
Դուք կուգաք երկար աւանդութիւնէ. մի քանի տարի ալ սորւած ըլլաք ճեմարա­
նէն ներս կամ ճեմարաններէն ներս, այսօր այդ իմացական ձեր կարողութեան 
վրայ կաւելանայ Ս. Հոգիին ազդեցութիւնը, եւ ձեր նուիրումը կատարեալ եւ բա­
ցառիկ կըլլայ Աստուծոյ Ս. Խորանին եւ մեր Ս. Եկեղեցիի համար: Հետեւաբար 
այն կառոյցը, որ դուք եք այսօր, բոլոր անոնք, որոնք այդ կառոյցին մաս եւ բա­
ժին եղած են' ձեր ծնողներէն սկսած, ձեր ուսուցիչներէն եւ դասախօսներէն եւ 
ձեր հոգեւորականներէն, որոնք աշխատած են ձեր վրայ, իրենց համար լրումն է, 
ամբողջութիւն մըն է այսօր: Եւ բնականաբար նաեւ ազգիս Վեհափառ Հայրա­
պետին, որուն համար ես նախ իմ շնորհակալութիւնը կ’յայտնեմ, որ այս բացա­
ռիկ առիթը ընծայեց ինձի, այս շնորհքը տոյաւ ինձի, որպէսզի ես այդ շնորհքը 
փոխանցեմ ձեզի: Արդարեւ, Հայոց Կաթողիկոսին մտահոգութիւնները եւ բեռ­
ները շատ են եւ դուք' որպէս նուիրեալ զինւորական եկեղեցականներ, կու գաք 
ծառայելու Հայաստանեայց Առաքելական Սուրբ Եկեղեցիին: Ուրիշ պաշտօն­
ներ ուրիշ նպատակներով կըլլան, յաճախ' փառքի համար, դրամի համար, կե­
ցութեան համար: Քահանայական կեանքը, սիրելիներ, սովորական պաշտօն մը 
չէ, սովորական գործի տեսակ մը չէ, որ մէկը միւսով փոխարինեք: Քահանայա­
կան կեանքը անմնացորդ նվիրում մըն է: Այս ժողովուրդը' մեր հայաստանեայց 
ժողովուրդը, կարիք ունի նուիրեալ եկեղեցականներու, կարիքը ունի համեստ 
եկեղեցականներու, կարիքը ունի եկեղեցականներու, որոնք պիտի հանեն իրենց 
հոգեւոր խաւարի մէջէն, կարիքը ունին, որ պիտի արթնցնեն իրենց թմբիրէն, 
իրենց քունէն, երբ որ այդ ժամանակաշրջանի մէջ մարդիկ կը թմրին, կը ծույա- 
նան, կը համենան սատանան եւ չարը, կուգան եւ կը հափշտակեն անոնց: Դուք 
վերջին պատնէշն եք, վերջին այն զինոյորը, որ արթուն կը մնայ, պահակ կր 
մնայ, եւ պահակին պարտականութիւնը ինչ է, եթէ ոչ յայտարարել թշնամիին 
գալը, արթնցնել միւս քնած զինվորները եւ աշխարհականները, որպէսզի անոնք 
կարողանան դիմադրութիւն ցոյց տալ եւ կարողանան թշնամին վանել:

Մեր Հայաստանեայց Եկեղեցին սուրբերու, նահատակներու, ճգնաւորնե­
րու, նուիրեալներու ամբողջ վերջնականութիւն մըն է, որուն ծայրը կայ, սակայն 
վերջը չկայ: Դուք կու գաք միանայու այդ գեղեցիկ փաղանգին: Մեր Եկեղե­
ցին յատկապէս վերջին հարիւր տարիներուն եկեղեցական ասպարէզի մէջ տո­
ւաւ գերազանց օրինակներ հաւատքի, քրիստոնեական հավատքի ամրութեան, 
ըլլան անոնք եպիսկոպոսներ, վարդապետներ, թէ քահանաներ, անոնք իրենց 
ժողովուրդին հետ եւ ժողովուրդին առաջ խաչուեցան, նահատակուեցան, սա­
կայն իրենց կրօնքէն չհրաժարեցան: Այդ պակասը լրացնելու կու գաք դուք: Այդ 
ծարաւը ժողովուրդին յագեցնելու կու գաք դուք: Հետեւաբար, մաղթանքս է, 
որ դուք, որ այսօր այս գեղեցիկ եւ պանծայի հզօր աննունները ստացաք, այդ 
անուններուն տէրը ըլլաք, այդ անունները ձեզի ոգեշնչեն: Եթէ ձեր միջավայրին

մէջ ուրիշ ոգեշնչող օրինակելի եկեղեցականներ չգտնէք, անցեալին նայէ'ք, մեր 
պատմութեանը նայէ'ք, մեր հերոսական պատմութեան օրինակներին նայէ'ք եւ 
պիտի տեսնեք՝ ինչ գեղեցիկ օրինակներ կան ոգեշնչուելու, խաւարը եւ մութը մէկ 
կողմ վանելու, յուսահատութիւնը մէկ կողմ դնելու, եւ դուք, որպէս առջնորդներ, 
ոչ միայն պիտի ոգեւորոյիք, այլ նաեւ պիտի ոգեւորէք մեր ժողովուրդը, որ այն­
քան կարիքը ունի տնտեսական այս դժուար պայմաններու մէջ հոգեւոր ուղղու­
թեան եւ հոգեւոր արթնութեան: Կը մաղթեմ, որ իսկապէս դուք այդ օրինակներու 
մեջէն հետեւողները ըլլաք մեր Տիրոջ Յիսուս Քրիստոսին. կարդացէք Աւետա­
րանը, ատիկայ ձեր կեանքի անբաժան ընկերը դարձուցէ'ք եւ ամեն անգամ, երբ 
որ կը տատամսիք եւ չեք կրնար գտնել, հո'ն նայեցէք, խոնարհութեան, համես­
տութեան եւ սիրոյ Մեծ Վարդապետին նայեցէք եւ Անիկա ձեզի ուղղութիւնը

պիտի տայ :
Այսօր ձեր տարիքները գիտեմ, որ կը տարուբերին հիսունէն մինչեւ քսաննե- 

րու մէջ: Տարիները կանցնին, սիրելիներ, սակայն ես կը մաղթեմ, որ այն աջերը, 
որ օրհնուեցան եւ օծուեցան, որ դրանցով դուք կարողանաք բարի սերմեր սեր­
մանել եւ կեանքի վերջին մի նայիք նիւթական ժամանակաւոր հարստութիւնե­
րու, այլ նայէք, որ դուք քանի հոգի ազատեցիք, քանի անձեր կարիք ունեցան, եւ 
դուք հասաք, եւ իզուր չէ, որ այսօրուայ ընթերցանութիւնը Աւետարանի մէջ շատ 
գեղեցիկ կերպով կըսէ այդ մասին. «Տիրոջ Հոգին իմ վերայ է, եւ դրա համար իսկ 
օծեց ինձ»:

Այսօր Տիրոջ Հոգին ձեր վրայ է, եւ դուք օծոյեցաք Տիրոջ Հոգիով, սակայն 
ինչու օծուեցաք: Օծուեցաք, որպէսզի ձեզի ուղարկէ աղքատներուն աւետարա- 
նելու: Աղքատները հոգեւոր, հոգիի աղքատներն են, որոնք չունին Աւետարանին 
այդքան հարստութիւնը, եւ ձեր պարտականութիւնն է անոնց ներկայացնել եւ 
զրկել իրենց այդ աղքատութիւնէն:

Սրտով բեկեալներուն բժշկել: Ինչքան մարդ կայ այսօր ամէն կողմ, բայց 
մեզի հետաքրքրողը առաջին հերթին մեր ժողովուրդն է: Սրտով բեկեալներ. եւ 
դուք պիտի հասնիք անոնց եւ դուք կորով պիտի տաք: Դուք պիտի դառնաք այն 
դինամոն, որ անընդհատ իր հոգին պիտի զօրացնէ աղոթքներով եւ Քրիստոսի 
մասին ձեր կենտրոնական խոկումներով: Որպէս եւ դուք կու տաք, նաեւ կարո­
ղանաք առնել եւ լիցքաւորուիլ Տիրոջ օրինակով մեր սուրբերու օրինակով եւ տա­
կաւին դուք գերիներուն ազատութիւն պիտի տաք, այն գերիներուն, որ սատա­
նան շղթայած է, եւ դուք պիտի կարողանաք անոնց այդ շղթաներէն ազատել, 
թմրեցուցիչ , թէ ոգելից ըմպելիներ կամ ուրիշ արտառոց կեանքի սխալ ճանա­
պարհներ, որոնք կը կործանեն ոչ միայն մարմինը, այլեւ հոգին: Ձեզի ըսոյած 
է, որ նաեւ դուք բժկէք անոնց, որոնք կոյր են: Հոգյով կոյրերն են անոնք, որոնք 
չեն տեսներ աստուածային ճշմարտութիւնը : Այսօր մեր հայրենիքի մէջ մենք 
ազատ ենք մեր կրօնը վայելելու, ապրելու, աղօթելու, բան մը, որ ասկէ տարիներ 
առաջ այդքան ալ դիւրութեամբ թոյլատրուած չէր մեզի: Այսօր դուք յատուկ սե­

րունդ եք եւ անոնց, որոնց յատուկ պարագաներ կը տրուին, ուրեմն նաեւ յատուկ 
սպասումներ կակնկալուին: Մեր ժողովուրդի պատմութիւնը շատ կարճ խա­
ղաղ շրջաններ է ունեցած : Եօթանասուն տարիէն աւելի խաղաղ շրջանի մը մեր 
պատմութեան մէջ գրեթէ չէ եղած: Ես չեմ ուզեր ողբերգութիւն, աւար եւ խաւար 
գուշակել, սակայն իրականութիւնը այդպիսին է, ե'ւ ձեր, ե'ւ մեր պարտականու­
թիւնն է այս ժողովուրդը պատրաստել դիմագրավելու գալիքին, որպէսզի, երբ 
որ հարուածը իջնէ, ինչպէս իջաւ Եղեռնին, մեր ժողովուրդը կարողանայ դիմագ­
րաւելու ուժ եւ եռանդ գտնէ եւ մանաւանդ հաւատ՝ դիմանալու այդ աննկարագ­
րելի դժվարութիւններուն, չարչարանքներուն եւ մահու ան' միշտ հաւատալով, որ 
Քրիստոսի խաչելութենէն այն կողմ միշտ կայ յարութեան հզօր լոյսը, կեանքի 
ապաւենը:Կմաղթեմ, որ դուք այս քառասուն օրերի ընթացքին աղօթելու եւ խո­
կա լու ժա մա նակ ու նե նաք:

Գիտեմ, որ այս պահուն շատ հուզուած եք, այս խօսքերս քանիսդ կլսէք կամ 
ձեր մտքներուն կմնայ, չեմ գիտեր, բայց կարեւորը այն է, որ հետագային գուցէ 
անդրադառնաք եւ մտածէք այդ մասին: Այն պատիյը, որ ինձի տրոյած է, բայց 
միեւնոյն ժամանակ պայմաններու բերումով ես ամենահեռաւոր երկրի մէջ եմ, որ 
կապրիմ, սակայն այսօրուայ յարաբերութեան միջոցները կը դիւրացնեն այդ հե­
ռաւորութիւնը, եւ ես պիտի աշխատիմ կամաց- կամաց նախ սովրիլ ձեզմէ ամէն 
մէկուն այս շնորհեալ անունները, որոնք տակաւին կմոռանամ, եւ սակայն անու­
նէն այն կողմ կուզէի տեսնել այդ նուիրումը, անձընծայումը, Տիրոջ ճանապարհի 
մէջ աշխատելու եւ քայլելու կորովը ձեր մէջ: Եւ եթէ ինչ- որ տեղ որպէս հոգեւոր 
ծնող ես ձեզ կարող եմ օգտակար ըլլալ, մի' տատամսիք. ես միայն հեռախօսի 
մը կամ իմէյլի մը, կամ սկայպէն քիչ մը այն կողմ եմ եւ անմիջապէս, ինչքան ալ 
զբաղուած ըլլամ, կրնամ հասնիլ ձեզի:

Զաւակ մը, սիրելիներ, ծնողը իր զաւակներէն բան մը չի սպասեր, արդէն 
իր ունեցածը տուած է անոնց: Ծնողը իր զաւակներէն միայն յարգանք եւ սէր կը 
սպասէ: Տվէ'ք ինձի այդ ուրախութիւնը, որ ես հրճուիմ ձեզմով, որ ժողովուրդը, 
մեր եկեղեցին ուրախանան ձեզմով, որ դուք իսկապէս նոր վկաներն եք մեր հա­
ւատքի:

Թ ող Տերը անսասան ընէ Մայր Աթոռ Սուրբ էջմիածինը, եւ այս Ս. Խորա­
նէն ձեր շարքերը շատանան եւ մեզի հասնիք դուք եւ հասնիք այն բոլորին, որոնք 
չկրցան գործել այս աշխարհի վրայ, եւ հասցնէք դուք մեր ժողովուրդը նորանոր 
բարձունքներու' հոգեւոր քրիստոնէական մեր աշխարհի մէջ այժմ եւ միշտ եւ յա ­
ւիտեանս յաւիտենից. Ամէն:






